Ақмарал Ибраева
М.Қозыбаев атындағы СҚМУ- дің ғылым және инновациялар
 жөніндегі проректоры, тарих ғылымдарының докторы, профессор:
Тура бидің тұлғасы
“Мәңгілік ел” идеясы, “Рухани жаңғыру" бағдарламасы, “Ұлы даланың жеті қыры" атты мақаланың негізінде жұртшылықтың назарына ұсынылған бұл қойылым көрерменге үлкен олжа деп ойлаймын. Шығарманың көңілімнен шыққаны соншалық, екінші қойылымына тағы келдім. Мазмұны терең. Он тоғызыншы ғасырдағы қазақ қоғамының өмірі, патша өкіметімен байланыс керемет суреттелген. Ноғайбай би - тарихи тұлға. Оның ақыл-парасатымең даналығымен көптеген дау-жанжал шешілді. Елді ұйыстырып, ауызбіршілікке шақырған бидің көрегенділігі қойылымда шебер көрініс тапқан. Осындай тарихи тұлғалардың арқасында қазақтың тұтастығы бұзылған жоқ. Соны кейінгі ұрпақ бағалай білуі қажет. Көрерменге ерекше әсер сыйлаған шығармашылық ұжымға алғысым шексіз.

